
நுகர்வோரின் உரிமைகளும் 
பொறுப்புகளும்
உரிமைகளும் பொறுப்புகளும் 

ஒன்ராறியோவில், Consumer Protection 
Act (நுகர்வோர் பாதுகாப்புச் சட்டம்) 
மூலம் அனைவரும் நேர்மையற்ற 
வணிக நடைமுறைகளிலிருந்து 
பாதுகாக்கப்படுகின்றனர்.

நுகர்வோரின் உரிமைகள்

விற்பனை ஊக்குவிப்புகள் 
வாடிக்கையாளர்களை ஏமாற்றவோ 
தவறாக வழிநடத்தவோ முடியாது.

ஒப்பந்தங்கள் தெளிவானதாகவும் 
புரிந்துகொள்ளக்கூடியதாகவும் இருக்க 
வேண்டும்.

ஒப்பந்தத்தில் கையொப்பமிட்ட 
ஏனையகு, ஒரு “ குளிர்விப்புக் 
காலகட்டம் (cooling off period)” 
இருக்கிறது—இந்தக் காலகட்டத்தில் 
உங்களுடைய எண்ணத்தை நீங்கள் 
மாற்றிக்கொண்டால், உமக்கு 
ஒப்பந்தத்தை இரத்துச் செய்ய முடியும்.

நீங்கள் கேட்காத பொருட்களை நீங்கள் 
பெற்றால், நீங்கள் அவற்றை ஏற்கவோ 
அவற்றுக்குப் பணம் செலுத்தவோ 
தேவையில்லை.

பொருட்களினதும் சேவைகளினதும் 
விநியோகம் உரிய நேரத்தில் 
மேற்கொள்ளப்பட வேண்டும்.

ஒரு உற்பத்திப்பொருளில் அல்லது 
சேவையில் ஏதேனும் தவறு இருந்தால், 
விற்பனையாளர் அச்சிக்கலை ஒரு 
நியாயமான நேரத்தில் சரிசெய்ய 
வேண்டும்.

நுகர்வோரின் பொறுப்புகள் - ஒரு 
நுகர்வாளர் என்ற வகையில், நீங்கள் 
பின்வருவனவற்றைச் செய்வதற்குப் 
பொறுப்புடையவராவீர்:

• உற்பத்திப்பொருட்களை 
வாங்குவதற்கு முன்பு அவற்றை 
ஆராய்ந்து ஒப்பிட்டுப் பார்த்தல்.

• சேவை வழங்குநர்களின் 
தகைமைகளையும் 
மதிப்புரைகளையும் 
செவ்வைபார்த்தல்.

• நீங்கள் வாங்கும் 
உற்பத்திப்பொருட்களுக்கான 
அறிவுறுத்தல்களைப் பின்பற்றுதல்.

நீங்கள் பணம் செலுத்திய 
அனைத்தையும் பெற்றிருப்பதை 
உறுதிப்படுத்திக் கொள்க.

உங்களுடைய ஆராய்வுகளை 
மேற்கொள்க

ஒரு கொள்வனவை மேற்கொள்வதற்கு 
முன்பு அல்லது ஒரு சேவையைத் 
தேட முன்பு சில ஆராய்ச்சிகளை 
மேற்கொள்வது முக்கியமாகும்.

பல கடைகளில் சிறப்பு அல்லது 
பருவகால விற்பனை மற்றும் வாராந்தச் 
சிறப்புகள் உள்ளன. இணையவெளியில் 
பொருட்கொள்வனவு செய்யும்போது, 
ஊக்குவிப்புக் குறியீடுகளைப் 
பயன்படுத்துக.

மளிகைப் பொருட்களுக்கும் 
வீட்டுப்பாவனைப் பொருட்களுக்கும், 
உமக்கு வெவ்வேறு கடைகளில் உள்ள 

வளங்கள்

Ontario Ministry of Govern-
ment and Consumer Services: 
ontario.ca

Better Business Bureau 
(BBB): bbb.org

விலைகளை ஒப்பிட்டுப் பார்ப்பதற்கும் 
வாராந்தத் துண்டுப்பிரசுரங்களைப் 
பார்ப்பதற்கும் முடியும். சில கடைகள் 
அவற்றின் போட்டியாளர்களின் 
விலைகளுடன் பொருத்துவர்.

அதிக விலையுயர்ந்த 
கொள்வனவுகளுக்காக, 
சில்லறை விற்பனையாளர்களின் 
இணையத்தளங்களைச் சரிபார்க்கவும், 
கடைக்குச் செல்லவும் அல்லது 
கேள்விகளைக் கேட்பதற்கு 
வாடிக்கையாளர் சேவை அழைப்பை 
அழைக்கவும்.

அதிகளவான கொள்வனவுகளை 
மேற்கொள்ளும் போது, ஏனைய 
கொள்வனவாளர்களின் 
மதிப்புரைகளை நிகழ்நிலையிலும் 
இணையத்தளங்களிலும் 
தமது வாசகர்களுக்காக 
உற்பத்திப்பொருட்களைப் 
பரிசோதனை செய்யும் 
வெளியீடுகளிலும் வாசிக்கவும்.

இணையவழியில் 
பொருட்கொள்வனவை மேற்கொள்ளும் 
போது, விலைகள் கனடிய 
டொலரில் பட்டியலிடப்பட்டிருப்பதை 
உறுதிப்படுத்திக் கொள்க.

அமெரிக்க நிறுவனங்களிடமிருந்து 
நிகழ்நிலையில் அனுப்பாணையிடும் 
போது, உமக்கு சர்வதேச 
கப்பற்சரக்கேற்றல், கனேடிய வரிகள், 
சுங்கத் தீர்வைகள் என்பவற்றுக்காக 
மேலதிக கட்டணம் அறவிடப்படலாம்.

ஒப்பந்தங்கள்

ஒப்பந்தங்களைக் கவனமாக வாசிப்பது 
உங்களுடைய பொறுப்பாகும். உமக்கு 
ஆங்கிலம் வாசிப்பதில் உதவி 
தேவைப்பட்டால், ஒப்பந்தத்தை மீளாய்வு 
செய்வதற்கு மேலதிக நேரத்தைக் 
கேட்கவும்.

ஒப்பந்தத்தை வீட்டுக்கு எடுத்துச் 
சென்று, பின்னொரு திகதியில் 
கையொப்பமிடுவதற்குத் திருப்பி 
ஒப்படைக்கவும். உங்களுடைய 
வீட்டில் வேலை செய்வதற்கு ஒரு 
நபரைக் கூலிக்கமர்த்தும் போது, 
ஒரு ஒப்பந்தத்தைக் கேளுங்கள். 
சில பொதுவான ஒப்பந்தங்களில் 
அடங்குவன:

• குத்தகை அல்லது வாடகை 
ஒப்பந்தங்கள்

• கையடக்கத் தொலைபேசிச் 
சேவைத் திட்டங்கள்

• கார் அல்லது வர்த்தகக் கடன்கள்

• கார் அல்லது லொறி வாடகை 
ஒப்பந்தங்கள்

• உடற்பயிற்சிக் கூட அங்கத்துவங்கள்

• கடனட்டை ஒப்பந்தங்கள்

• காப்புறுதிக் கொள்கைகள்

• வீட்டுப் புனரமைப்புக்கான 
ஒப்பந்தங்கள்

முறைப்பாடுகளைச் செய்தல்

உமக்கு ஒரு உற்பத்திப்பொருள் அல்லது 
சேவை தொடர்பாக ஒரு பிரச்சினை 
இருந்தால், உமக்கு ஒரு முறைப்பாட்டை 
மேற்கொள்ள முடியும். இது உமக்கும் 
வருங்கால வாடிக்கையாளர்களுக்கும் 
உதவும்.

முதல் படிமுறை நிறுவனத்தை 
அழைத்து, பிரச்சனையை விளக்கி, 
அதைச் சரிசெய்யுமாறு அவர்களிடம் 
கேட்பதாகும். உமக்கு முகாமையாளரிடம் 
அல்லது மேற்பார்வையாளரிடம் பேச 
வேண்டி ஏற்படலாம்.

பிரச்சனை தீர்க்கப்படவில்லை 
என்றால், நீங்கள் கம்பனிக்கு எழுத 
முடியும். திட்டவட்டமான விபரங்களுடன் 
பிரச்சினையை விளக்கி ஒரு தீர்வைக் 
கோரவும் (பழுதுபார்த்தல் அல்லது 
பணத்தைத் திரும்பப் பெறுதல் 
போன்றவை), அத்துடன் அவர்கள் 
பிரச்சினையைச் சரிசெய்யவில்லை 
என்றால் நீங்கள் என்ன செய்வீர் 
என்பதை விவரிக்கவும்.

நிறுவனம் பதிலளிக்கவில்லை என்றால், 
நீங்கள் எதைச் செய்வதாகக் கூறினீரோ 
அதைச் செய்வதற்கான தெரிவு  உமக்கு 
உள்ளது.

உமக்கு ஒரு முறைப்படியான 
முறைப்பாட்டை Ontario Ministry of 
Government and Consumer Services 
(ஒன்ராறியோ ஆட்சி, நுகர்வோர் 
சேவைகள் அமைச்சு) க்கும்  Better Business 
Bureau (BBB) (பெட்டர் பிசினஸ் பீரோ, BBB) 
க்கும் தாக்கல் செய்ய முடியும்.

பிரச்சினையில் அதிகளவிலான 
பணம் அல்லது பெறுமதிமிக்க 
சொத்து சம்பந்தப்பட்டால், உமக்கு 
ஒரு உரிமைகோரலை Small Claims Court 
(சிறிய உரிமைகோரல்கள் நீதிமன்றம்) 
இலும் தாக்கல் செய்ய முடியும்

https://www.ontario.ca/page/consumer-protection-ontario
https://www.bbb.org/ca/on/toronto

